
Annotasiya. 1990-cı illәr әdәbi nәslinә mәnsub olan Elçin İsgәndәrzadәnin poetik yaradıcılığı çox 
zәngindir. O, müxtәlif mövzularda qәlәmini sınayıb. Lakin keçәn әsrin 90-cı illәrinin xüsusi möv-

Abstract. The poetry of Elchin Iskanderzadeh, who belongs to the literary generation of the 90s, is 
very rich. He wrote on various topics. But there were also themes from the 90s of the last century: 
The struggle for independence and the lost sacred lands of Karabakh. In this sense, the image of the 
Motherland occupies a special place in Elchin's poetry. The theme of glorification of the 
Motherland runs like a red thread in his poems. This article selected and analyzed his poems about 

Giriş / Introduction 

Şair, tәrcümәçi, texnika elmlәri doktoru, 
professor Elçin İsgәndәrzadә 1990-cı illәr әdәbi 
nәslinә mәnsubdur. Onun ilk kitabı – “Yaşamaq 
dәrsi” 1996-cı ildә çap olunmuşdur. Şairin tә-
bii, sәmimi, real hәyatı әks etdirәn poetik yara-
dıcılığı çox zәngindir. O, müxtәlif mövzulara 

toxunub. Çoxçalarlı mövzularda qәlәmini sına-
yıb. 90-cı illәrin baş mövzusu Vәtәn, onun 
müstәqillik uğrunda apardığı mübarizә, işğal 
olunan Qarabağ vә qaçqın-köçkünlәrin prob-
lemlәri olub. 
 

 
Әsas hissә / Main Part 

 
E.İsgәndәrzadәnin dә bir şair olaraq baş 

mövzusu Vәtәn vә onun ağır yükü, keşmәkeşli 
hәyatı olub. Şuşada doğulan, Ağdamda böyü-
yәn Elçinin poeziyasından Qarabağ dәrdi, ağrı-
sı, yanğısı qırmızı xәtt kimi keçir. Şairin bu mә-
nada “Qürbәtә uçurtdum şeirlәrimi”, “Qanlı şe-
ir”, “Sevdalı gilәnar yarpağı”, “Qan”, “Qalır-
mı”, “Qızılgül lәçәyinә yazılmış duyğular” vә 
onlarca şeirlәri diqqәti çәkir: 

  
Oğul odu Qarabağlı ola, 
Özü dә qәrib şair, 
sinәsi dağlı ola… 
Vә günlәrin bir günü 
Gedib çıxa Dördyola… 
Öndә Ağdam, qәnşәr Şuşa… [2, s.21] 

 
Dörd yolun ayrıcında qalan şairin lirik qәh-

rәmanı böyüdüyü torpağa gedә bilmir. Çünki 
yağı düşmәn yolları da, hәr bәndi, bәrәni dә kә-
sib. “Ürәk qanlı bir çiçәk,// Könül sınıq bir şü-
şә…// Ümidin qolları bağlı,// bütün yolları bağ-
lı…” – deyir lirik qәhrәman. 

Şair dostu, eloğlusu Әbülfәt Mәdәtoğluna 
müraciәtәn yazdığı “Sevdalı gilәnar yarpağı” 
şeirindә Elçin Vәtәn ağrısını belә tәsvir edir: 

  
Dilim qabar oldu, Vәtәn demәkdәn, 
Balam doğulduğu kәndi soruşur 
Hәr gün mәndәn… 
… Vәtәn – başımın bәlası… 
İndi mәn dәrdin oğluyam, 
Balam dәrdimin balası… [2, s.27] 
 
Xalq şairi Mәmmәd Araz Elçinin poeziyası-

nı, xüsusilә Vәtәn mövzulu әsәrlәrini yüksәk 
qiymәtlәndirib: “Bәdii, poetik sözün ilahi dәyә-
ri hamıya bәllidir. Bәdii sözün dәyәrini, qiymә-

tini bilәnlәri SÖZ hәmişә müqәddәs ucalığa 
yüksәldib… Şübhәsiz ki, hәmin yüksәlişin poe-
tik mәkanını müәyyәnlәşdirәn Allah vergisi-
di… Bu baxımdan gәnc şair E.İsgәndәrzadәnin 
poetik ilham mayasının Allah vergisi olmasını 
mәn çoxdan, lap әvvәldәn duyub hiss etmiş-
dim”. Daha sonra Xalq şairi Elçinin Vәtәn şeir-
lәrinә dә toxunur: “Elçinin şeirlәrindә Vәtәnә, 
torpağa doğma, mәhrәm münasibәt bütün tarixi 
çalarlarla, yәni onun dünәninә baxış, bu gününә 
qayğı vә sabahına narahatçılıq hisslәri, vәtәn-
daşlıq yanğısı ilә poetik şәkildә әks olunur” [6, 
s.5-6]. 

 
Dağlarına yağan qarlar 
Saçlarına dәn salırmı? 
Yurd oğulsuz, oğul yurdsuz, 
Olurmu, qardaş, olurmu? [2, s.31] 

 
Öz doğma yurdundan, torpağından didәrgin, 

qaçqın, köçkün düşәn şair bunu heç cür qәbul 
edә bilmir. “Bu qızmar yay günündә sümüklә-
rim üşüyür,// Qarabağ kәhәrlәri buxovlarda töv-
şüyür…” – deyir şair. 

Filologiya elmlәri doktoru Vaqif Yusifli El-
çinin yaradıcılığından bәhs edәrkәn yazır: “O, 
huşyar gözü ilә әtrafında baş verәn hadisәlәri 
izlәyir, tәbii ki, bunlardan tәsirlәnir vә içindәki 
tәәssüf vә acıları şeirә çevirirdi. Hәm dә bu 
dövranın, ölkәdә baş verәn neqativ halların bi-
tәcәyinә, әn ümdәsi isә itirilmiş torpaqlarımızın 
alınacağına ümidlәrlә yaşayırdı” [9, s.27-28]. 

Düşmәn әsirliyindә qalan dağlar hәr gecә şa-
ir yuxusunun qonağı olur. Gecәlәr o torpaqların 
hәr otunun, çiçәyinin hәmәrsin qoxusu Ayı da 
yer üzәrinә endirir: “O qәrib dağların ruhu girәr 
şair yuxusuna,// Gecә ay da uçub gәlәr bir hә-
mәrsin qoxusuna!” 

Qarabağ torpağının yetirdiyi yaradıcı insan-
lara – Famil Mehdiyә, Aqil Abbasa, Әbülfәt 
Mәdәtoğluna, Qulu Ağsәsә, İlham Qәhrәmana 
... üzünü tutan şair sanki dәrdini, ağrı-acısını 
onlarla bölüşür. “Hayana baxırsan zülmәt... ha-
yana baxırsan qaranlıq,// Qaranlıq, zülmәt, qan 
vә qaçqınlıq..// – Ehey! Hardasınız, ehey, İn-
sanlıq!” Qarabağı bürüyәn qaranlıq, qan insan-
lıqdan uzaq düşüb, – düşünür şair. 

“Elçinin hәyat vә yaradıcılıq marşrutu belә-
dir: Şuşa–Gәncә–Bakı–Dünya. Elmdә professor 
sәviyyәsinә çatıb. Şairliyi ondan geri qalan de-
yil. Onlarla kitabın müәllifidir. Xeyli sayda 
әsәrlәri xarici dillәrә tәrcümә olunub. Haqqında 
kitablar yazılıb...” [4, s.17] Bu sözlәrin müәllifi 
Gәncәdә şairin müәllimi olmuş yazıçı Qәrib 
Mehdidir. Yazıçı daha sonra yazır: “Elçinin 
poeziyasında vәtәndaşlıq hisslәri, çağırışları 
çox güclüdür. O, ermәni işğalçılarının Qarabağ-
da törәtdiyi ağrı-acıları yaşasa da, heç vaxt ruh-
dan düşmür” [4, s.59]. 

1997-ci ildә yazılan “Haray, Malıbәylim, ha-
ray” şeri bu günümüzlә necә sәslәşir: 

 
“Döz” deyilir, dözәmmirәm, ay Allah, 
Övladların sәfәrbәrdi, bax, vallah, 
Bu gün, sabah qovuşarıq inşallah, 
Haray, Malıbәylim, haray !!! [2, s.67] 
 
E.İsgәndәrzadә dünyanın bir çox ölkәlәrini 

gәzib, onlara şeirlәr hәsr edib. Qәrb ölkәlәri, 
Şәrq dünyası, Amerika hәyatı onun bir çox 
әsәrlәrindә öz bәdii hәllini tapıb. “Qırx qapılı 
dünyanın otuz doqquzundan keçdim...// Qırxın-
cı qapıdayam, – yenә bu taleyi seçdim...” – de-
yәn şair nәdәn, kimdәn, haradan yazır yazsın, 
mütlәq ordan Vәtәn boy verir: 

 
Parisdә Yenisey meydanından keçirәm, – 
Şuşada dolaşır Xarıbülbül sevdalı xәyalım...  

[2, s.193] 
 
“Sәnәt hansı mәkanda, harada yaranmasın-

dan asılı olmayaraq beynәlmilәl hadisәdir. Bu 
mәnada, sәnәtkar da mahiyyәt etibarilә dünya 
vәtәndaşı, planetar düşüncә daşıyıcısıdır. Hamı-
nın qәbul etdiyi bu hәqiqәtin tәmәlindә zәrif bir 
sirr yatır: Hisslәrin dili ümumbәşәridir!” [5, 
s.8-9] 

Bu qәbildәn olan şairin “Trabzon”, “İstan-
bulda Orxan Vәlini düşünәrkәn”, “Moskvada 
ilk bahar”, “Bir Misir gözәlinә”, “Buxaresdә 
yağış”, “Nevanın sahili”, “Fәlәstinli Xalidin ha-
vası” kimi şeirlәri çox diqqәtәlayiqdir. 

“Fәlәstinli Xalidin havası” şeirindә şair Fә-
lәstinli qaçqın Xalidlә Qarabağ qaçqını Mәm-
mәdin taleyini müqayisә edir. Doqquz uşaq ata-
sı Xalid kәdәrin “tunc heykәli”nә dönüb mina-
rәlәrin kölgәsindә. O, Fәlәstin şairlәrinin dәrdli, 
әlәmli, düşmәn tapdağında inlәyәn Vәtәn şeir-
lәrini dua kimi oxuyur. Şair özü dә dua edir: 
“İlahi, sәn özün qoru Fәlәstin şairlәrini, // Fә-
lәstin göylәrini, Fәlәstin körpәlәrini, // ...Fәlәs-
tin didәrginlәrini...” Bu qaçqınlıq, didәrginlik 
hәyatını qarabağlı Mәmmәd dә yaşayır: 

 
Qarabağ qaçqını Mәmmәdә 
Yaman oxşayır fәlәstinli Xalid... 
Onun da gözlәrindә bir cüt Xarıbülbül 
Qan içindә ölümә gülümsәyir elә bil...  

[2, s.189] 
 
“Elçinlә Xalidin – müәlliflә qürbәt qәhrәma-

nının dәrd şәrikliyi, tale oxşarlığı var... Şairin 
uçarlı fikri, xәyalı bir şüa kimi Şuşadan sıyrıla-
raq bir Günәş kimi bütün dünyaya yayılır... El-
çin İsgәndәrzadә bir söz arısı olaraq Dünyanın 
uzaqlarına, ucqarlarına qәdәr uça bilir” [4, s.56-
57]. Elçin bir alim kimi Avropa, Asiya ölkәlә-
rindә elmi konfranslarda, simpozimlarda iştirak 
edir. Lakin bu anlarda belә şair Elçin alim Elçi-
ni tәrk etmir. Şair Elçin istәr Qәrbi Avropada – 
Almaniya, Fransa, Polşa, istәr Suriyada, Fәlәs-
tindә, ya Monqolustanda, Çindә olsun, mütlәq 
xalqların dәrd yükünü әdәbiyyata gәtirir vә bә-
şәri nәticә çıxarmağı bacarır. Real hәyat hadisә-
lәrini poetik şәkildә әks etdirәn şair az sözlә 
böyük mәtlәblәri sәmimi vә ustalıqla ifadә edә 
bilir. İstәr heca vәznindә, istәr sәrbәst formada, 
fәrq etmәz, Elçin ağır yüklü fikirlәrini, düşün-
cәlәrini misralara hopduraraq sağlam şәkildә 
oxucusuna ötürür. “Elә dәyәrlәr var ki, o, bütün 
Türk dünyası üçün müqәddәsdir. Torpağını bir 
an belә olsun düşmәn tapdağında görmәk istә-
mәyәn, buna dözә bilmәyәn, buna sәbri-qәrarı 
çatmayan Türk, digәr Türk yurdlarındakı qan-
daşlarına bir haray salıb, ocaq çatıb kömәyә 

sәslәyir, bu dar günündә hamının bir olmasını, 
düşmәnә qarşı savaşmasını istәyir” [8, s.38]. 

Şairin “Ürәyimin sevda türkülәri” adı altında 
yazıb topladığı şeirlәri dә çox maraq doğurur. 
“Qazi türküsü”, “Ovqat türküsü”, “Vәtәn Tür-
küsü”, “Savaş türküsü”, “Vüsal türküsü”, “Müj-
dә türküsü” , “Türklәr türküsü”... cәmi otuz iki 
türkü Elçin poeziyasının incilәridir, – desәk, 
sәhv etmәrik. Hәr türkü bir mövzuya hәsr olu-
nub. “Vәtәn türküsü” şairin böyük arzusunu ifa-
dә edir: 

 
Yolum o yurd sәmtinәdir, 
Düşün izimә-izimә! 
Ya Qәlәbә, ya da Ölüm, 
Qoşul sözümә-sözümә! [2, s.140] 

 
Qarabağa gedәn yol döyüşdәn, savaşdan ke-

çir. Bunu bilәn şair ya Qәlәbә, ya da Ölüm de-
yir. Әgәr bu yolda şәhid olarsa, son arzusunu, 
vәsiyyәtini dә edir: “Qaldır döyüş bayrağını, 
hayqır zәfәr sorağını, Ölsәm, Şuşa torpağını sә-
pin gözümә-gözümә...” “Savaş Türküsü”, 
“Müjdә türküsü”, “Vüsal türküsü” isә “Vәtәn 
türküsü”nün ideya-siyasi, poetik davamıdır. Di-
gәr türkülәr Vәtәn torpağının çiçәk tәbәssümü-
dür. Vәtәnin ovqatı, tәrәnnümüdür. 

“Bu türkülәrin hәr biri ayrıca bir mәzmuna 
malikdir vә deyәk ki, bu türkülәrdә Rәsul Rza-
nın “Rәnglәr” silsilәsinin yaradıcı tәsiri hiss 
olunur. Yәni Elçin İsgәndәrzadә assosiativ şeirә 
müraciәt edir... Rәsul Rzanın silsilәsi ilә “Tür-
kilәr”i birlәşdirәn dә assosiyasiyaya meyildir” 
[9, s.64]. 

“Ebrülәr...Ebrülәr...” adı altında toplanan şe-
irlәr şairin Vәtәn–Dünya–Kainat haqqında fәl-
sәfi düşüncәlәrinin, duyğularının mәcmusudur. 

“Elçin İsgәndәrzadәnin yaradıcılığında Şuşa 
harayını eşidirәm. O, Xarıbülbülün әvәzinә 
oxumalı, qarlı Qızılgülün yerinә danışmalıdı... 
O, üzünü tәk bir oxucuya yox, bütün türk dün-
yasına tutub danışır, tanıdığı şәxsiyyәtlәrә mü-
raciәt edir. Gah ürәk sözünü, gah da әsrin sözü-
nü demәyә çalışır” [7, s.5-6]. 

E.İsgәndәrzadәnin irili-xırdalı iyirmi iki 
poeması var. Bu poemaların da әksәriyyәti vә-
tәnә, onun tәbiәtinә, yaradıcı, qurucu insanları-
na hәsr olunub. “Mәmmәd Araz qayası”, “Bu 
qala – bizim qala”, “Turan savaşının nәğmәlә-

ri”, “Şahmar şikәstәsi”, “Mavi Mәrmәrә” kimi 
әsәrlәri mәhz bu qәbildәndir. Poemalarında da 
Elçin nәdәn, hardan, kimdәn yazırsa yazsın, 
mütlәq orada Qarabağ dәrdini dә “әridir”, Şuşa 
hәsrәtini dә dillәndirir, Araz çayına da sığal çә-
kir, Tәbriz harayını da eşitdirir. 

“Mәmmәd Araz qayası” şair Mәmmәd Ara-
za hәsr olunsa da, әslindә burada yalnız şairin 
ayrı-ayrı misraları sәslәnir. Mövzu, mәqsәd, 
ideya isә Vәtәndir, onun parçalanmış torpaqları, 
arzuları, tikәlәnmiş bütövlüyü, cәrgәsi pozul-
muş dağları, dәrәlәridir: 

 
Ağlama Ana Vәtәn, 
Sәn hönkürüb ağlasan 
Daş üstündә su yanacaq! 
Sәn ağlasan Mәmmәd Araz 
Yuxusundan oyanacaq... [3, s.163] 

 
Әslindә burada Mәmmәd Araz vәtәnlәşmiş, 

ağrı-acı simvoluna çevrilmiş bir şair obrazıdır. 
Mәmmәd Araz özündә Şuşa hәsrәtini dә, Araz 
dәrdini dә, Tәbriz yanğısını da, Әrkin, Savala-
nın hiddәtini dә tәk daşıyır. Әgәr müasir şairlәri 
yerinә, mövqeyinә, dәsti-xәttinә, poeziyasına 
görә qruplaşdırsaq, mәn Mәmmәd Arazı Fizuli-
dәn sonra ikinci ağır dәrd yükü olan şair hesab 
edәrdim. Bu mәnim baxış bucağımdan görünәn 
Mәmmәd Arazdır. Poemanı oxuduqca Elçinin 
dә mövqeyinin eyni olduğu görünür: 

  
Mәn Şuşasız solan Xarıbülbülәm, 
Mәnim Şuşam cәnnәt kimi diyardı... 
Hardan baxsan açıq, aydın görünür – 
Mәmmәd Araz Araz üstә Çinardı!..  

[3, s.168] 
 
Mәmmәd Arazın mәşhur misraları Elçinә 

poemanı yazmaq üçün ideya – ilham verir, yol 
göstәrir, kömәk olur: “Bir qayaya söykәnmi-
şәm, deyirәm kaş, // Bax belәcә daşa dönәm ya-
vaş-yavaş...” Belәcә Mәmmәd Araz obrazı poe-
manı oxunaqlı edir, rövnәqlәndirir, poema isә 
әdәbiyyatın yaddaşında daşlaşıb әbәdilәşir: 

 
Bir qaya Fizulidi, bir qaya Koroğludu, 
Buludlara baş vurur Mәmmәd Araz qayası... 
Nurdan yoğrulub sanki bu qayanın mayası!  

[3, s.174] 

Elçinin ölmәz şairimiz Şahmara hәsr etdiyi 
“Şahmar şikәstәsi” poeması da düşmәn tәrәfin-
dәn hәbs olunmuş Qarabağdan bәhs edir. Müәl-
lif burda da Şahmarın misralarından işıq, güc, 
qüvvәt alaraq yola çıxır. Şair bu әsәri ilә, әsәr-
dә sәrgilәdiyi düşüncә-fikirlәrilә bir daha sübut 
edir ki, bütün şairlәrin taleyi eynidir, onlar Vә-
tәnin bir parçasıdır vә Vәtәndә daşlaşmış qaya-
dır, әksәriyyәti dә ağrı dağıdır, ağrının simvolu-
dur. 

“Şahmar şikәstәsi”ni muğam-rekviyem he-
sab etmәk olar. Poema maraqlı quruluşa malik-
dir. Müәllif poemanın tәsir gücünü daha da ar-
tırmaq üçün qәhrәmanı Şahmar Әkbәrzadәnin 
dә şeirlәrindәn yerli-yerindә istifadә edir”. Elçi-
nin yaradıcılığına bir kitab hәsr edәn yazıçı Qә-
rib Mehdi fikirlәrini sübut etmәk üçün daha 

sonra yazır: “Rekviyem-muğamın şöbәlәri Elçi-
nә, tәsniflәri, rәnglәri isә Şahmara mәxsusdu. 
Bu tәsniflәrdә, rәnglәrdә Şahmar, xәbәrdarlı-
ğından, harayından qalmır” [4, s.67-68]. 

 Elçinin digәr poemaları da ayrı-ayrı şәxslәrә 
ithaf olunsa da, mәqsәd eynidir: Vәtәnin taleyi, 
onun ağır yükü vә bu yükün şairlәr tәrәfindәn 
daşınması, onların dünyaya çatdırılması, etira-
zın yüksәlişi, әdәbiyyatda yeri, mövqeyi. “Elçin 
İsgәndәrzadә yazdığı poemalardakı qәhrәman-
ları yalnız hissin tәsiri ilә vәsf etmir. O, qәhrә-
manlarını öyrәnir, keçdiklәri hәyat yolunu, 
әmәllәrindәki uğurlarını, fәalliyyәtlәrindәki xe-
yirxahlıqlarını mәhz bir insanşünas kimi tәdqiq 
edir. Bәlkә dә, onun bu tәdqiqatının uğurlu ol-
masında alimliyi kömәyinә çatır” [1, s.53]. 

 
Nәticә / Conclusion 

 
Biz Elçin İsgәndәrzadәnin Vәtәni tәrәnnüm 

edәn poetik yaradıcılığına qısa bir nәzәr saldıq. 
Aydın oldu ki, Elçinin bir qarabağlı yazar kimi 
bütün şairlәrә, әn çox qarabağlı şairlәrә üzünü 
tutaraq Vәtәnin dәrdini poetik hayqırmaq gücü 
var. Eyni zamanda dәrdini onlarla bölüşmәk 
bacarığı, poetik üsulu var. İstәr şeirlәrindә, is-
tәrsә dә poemalarında üz tutduğu şairlәr ordusu 
var. Onun bir zamanlar yazdığı “ Daha ümid 
yox qismәtә, / zülm etdilәr bu millәtә, / qan 
qisası qiyamәtә / qalırmı, ana, qalırmı?!” – 
poetik sualına indi ürәklә cavab veririk ki, 

xeyir, şair, inan ki, qalmır! Vә nә yaxşı ki, 
Elçinin üz tutduğu, Qarabağ dәrdini, acısını 
danışdığı o şairlәr ordusunda olanların әksә-
riyyәti – Aqil Abbas, Әbülfәt Mәdәtoğlu, Qulu 
Ağsәs, İlham Qәhrәman, Vasif Quliyev, Rәşad 
Mәcid, Ramiz Rövşәn... bu gün hәyatdadır vә 
azad olmuş Şuşanın, küllü Qarabağın azadlıq 
dastanını bir yerdә yazacaqlar. Demәk, nә xoş 
ki, Elçinin dünәn dәrdini danışdığı şairlәrlә bu 
gün sevincini, Vәtәn sevgisini bölüşmәk im-
kanları da var. 

Резюме. Поэтическое творчество Эльчина Искандерзаде, принадлежащего к литературному 
поколению 90-х годов, очень богато. Он писал на разные темы. Но были и темы 90-х годов 
прошлого века: борьба за независимость и захваченные священные земли Карабаха. В этом 
смысле образ Родины занимает особое место в поэзии Эльчина. Тема прославления Родины 
проходит красной нитью в его стихах и поэмах. В этой статье были отобраны и проанали-
зированы его стихи о Родине – «Отпустил свои стихи на чужбину», «Кровавое стихотво-
рение», «Влюбленные листья вишни», «Кровь», «Остается ли…» и др., его поэмы – 
«Шикесте Шахмара», «Скала Мамед Араза» и другие его произведения. 
В статье также упоминаются взгляды писавших о творчестве поэта – доктора филологи-
ческих наук Вагифа Юсифли, Народных поэтов Мамед Араза, Наримана Гасанзаде, писателя 
Гариба Мехди и ряда других авторов. 
Ключевые слова: Эльчин Искандерзаде, Карабах, Родина, поэзия, образ, воспевание 

